
ᖃᓄᐃᓕᖓᓃᑦ 
 

1. ᑐᑦᑕᕐᕕᐅᔪᖅ ᐃᓚᓕᐅᔾᔨᓯᒪᔪᖅ ᖃᓄᐃᓕᖓᓂᐅᔪᓂᒃ ᐃᓘᓐᓇᖏᓐᓄᑦ ᐹᕙᓐᓛᓐᑯᑦ ᓄᓇᓯᐅᑎᑯᑖᑉ 
ᐊᖅᑯᑎᑯᑖᒃᓴᖓ ᓴᓇᔭᐅᑎᓪᓗᒍ ᐊᐅᓚᓂᖏᓐᓄᓪᓗ ᐱᓕᕆᐊᓄᑦ-ᐊᒃᑐᐊᓂᔪᑦ 
ᐱᓕᕆᓂᐊᕐᓂᕋᕈᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐅᐃᒍᖅ ᐱ-ᒥ. ᓱᖅᑯᐃᓇᒃᑲᓐᓂᖁᓪᓗᒋᑦ, 
ᖃᓄᐃᓕᖓᓂᖏᑕ ᓇᓗᓇᐃᖅᑕᐅᓯᒪᓂᖏᑦ ᐅᐃᒍᖅ ᐱ-ᒥ ᓇᓗᓇᐃᔭᖅᑕᐅᒋᐊᓪᓚᒃᓯᒪᔪᑦ ᐃᓗᐊᓂ 
”ᐃᒃᐱᑭᑦᑐᕐᔪᐊᓕᕆᓂᕐᒧᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓄᑦ ᑎᑎᕋᖅᑕᐅᓯᒪᔪᑦ 
ᐱᓕᕆᐊᖑᓪᓚᕆᒍᒪᔪᑦ” ᐅᓪᓗᖃᖅᑐᑦ ᐅᑐᐱᕆ 2025, “ᓇᐃᓈᖅᓯᒪᔪᑦ ᐱᔪᒥᒋᔭᐅᔪᑦ ᓄᓇᖃᖅᑐᓂ 
(ᐅᖃᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᓂᑦ ᓄᓇᖃᖅᑐᓂᑦ ᐊᓯᖏᓐᓄᓪᓗ ᓄᓇᖃᖅᑐᑦ) ᐊᒻᒪ 
ᐱᓕᕆᔾᔪᓰᑦ ᐱᓕᕆᐊᖑᓯᒪᔪᑦ ᑲᒪᒋᔭᐅᖁᓪᓗᒋᑦ ᐱᔪᒥᒋᔭᐅᔪᑦ” ᐅᓪᓗᖃᖅᑐᖅ ᔫᓂ 2025. 
ᑐᑦᑕᕐᕕᐅᑉ ᐊᖏᖅᑕᐅᓂᕐᒧᑦ ᐊᒻᒪ ᐊᒃᑐᐊᓂᓖᑦ ᖃᓄᐃᓕᖓᓃᑦ ᐱᓗᐊᕈᓐᓃᖅᑎᑦᑎᓯᒪᙱᑦᑐᑦ 
ᐹᕙᓐᓛᓐᑯᑦ ᖃᓄᑐᐃᓐᓇᖅ ᐱᓂᐊᒐᒃᓴᓂᖏᓐᓂᒃ ᒪᓕᖕᓂᕐᒧᑦ ᐊᓯᖏᓐᓄᑦ ᒐᕙᒪᑐᖃᒃᑯᓐᓄᑦ, 
ᓄᓇᕘᑉ ᒐᕙᒪᖏᓐᓄᑦ ᓄᓇᓕᖕᓄᓪᓘᓐᓃᑦ ᒪᓕᒐᖅᑎᒍᑦ ᐱᑕᖃᕆᐊᓕᖕᓄᑦ. ᑕᒪᓐᓇ ᑭᑭᑦᑎᓯᒪᔪᖅ 
ᖃᓄᑐᐃᓐᓇᖅ ᐱᓂᐊᕐᓂᕋᕈᑎᖏᓐᓂᒃ ᐃᓘᓐᓇᖏᓐᓂᒃ ᐃᓗᐊᓃᑦᑐᑦ ᐊᓯᐊᑕ ᐱᔪᓐᓇᐅᑎᖃᕐᕕᐊᓂ 
ᑲᒪᒋᔭᐅᖁᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᓕᖅᑎᑕᐅᖁᓪᓗᒋᑦ.  

 
2. ᐅᔭᕋᖕᓂᐊᕐᓂᓗᒃᑖᖏᓐᓂ ᐱᓕᕆᐊᒥ, ᐹᕙᓐᓛᓐᑯᑦ ᓴᓇᔭᕆᐊᓖᑦ ᐅᐃᒍᖅ ᐃ ᐊᒻᒪ ᐅᐃᒍᖅ ᐱ-ᒥᒃ, 

ᐱᖃᓯᐅᑎᓪᓗᒋᑦ ᖃᓄᑐᐃᓐᓇᖅ ᓯᕗᓂᒃᓴᒥ ᐋᖅᑭᒋᐊᖅᑕᐅᔪᑦ, ᐊᑐᐃᓐᓇᐅᓗᑎᒃ ᖃᕆᓴᐅᔭᒃᑯᑦ 
ᐃᓄᓕᒫᓄᑦ, ᓲᕐᓗ ᓴᖅᑭᑕᐅᓗᑎᒃ ᖃᕆᐅᓴᔭᒃᑯᑦ ᐃᑭᐊᖅᑭᕕᒃᑯᑦ, ᖃᓪᓗᓈᑐᑦ ᐃᓄᒃᑐᓪᓗ.  
 

3. ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑐᑦᑕᕐᕕᐅᔪᒧᑦ, ᐊᑐᐃᓐᓇᐅᑎᓪᓗᒋᓪᓗ ᖃᕆᓴᐅᔭᒃᑯᑦ ᑭᒃᑯᓕᒫᓄᑦ, 
ᐅᓂᒃᑳᖃᕐᓗᑎᒃ ᐊᑐᓕᖅᑎᑦᑎᓂᕐᒧᑦ ᐊᑐᖅᑐᓄᑦ ᐱᓂᐊᕐᓂᕋᕈᑎᓄᑦ ᐅᑯᓄᖓ 
ᑕᐃᒪᓐᓇ  ᐊᑐᖅᑕᐅᔭᕆᐅᖅᑐᓄᑦ: 
 

a) 30  ᐅᓪᓗᖅᓯᐅᑏᑦ ᐅᓪᓗᖏᑦ ᐱᒋᐊᖅᑕᐅᖅᑳᖅᑎᓐᓇᒋᑦ ᐃᒡᓗᓕᐅᕐᓃᑦ; 
b) 30 ᐅᓪᓗᖅᓯᐅᑏᑦ ᐅᓪᓗᖏᑦ ᐱᒋᐊᖅᑕᐅᖅᑳᖅᑎᓐᓇᒋᑦ ᐊᐅᓚᓂᐅᒐᔪᒃᑐᑦ; 
c) ᐃᓗᐊᓂ ᐊᑕᐅᓯᖅ ᐊᕐᕌᒎᑉ ᐱᖏᐊᓚᐅᖅᑎᓪᓗᒋᑦ ᐊᐅᓚᓂᐅᒐᔪᒃᑐᑦ; ᐊᒻᒪᓗ 

d) ᐱᖓᓱᑦ ᐊᕐᕌᒍᐃᑦ ᐱᒋᐊᓚᐅᖅᑎᓪᓗᒍ ᐊᐅᓚᓂᐅᒐᔪᒃᑐᑦ. 

 

4. ᓱᖅᑯᐃᓇᑦᑎᐊᒃᑲᓐᓂᖁᓪᓗᒍ, ᐱᔾᔪᑎᓪᓗᐊᑕᐅᓪᓗᓂᓗ ᓱᖅᑯᐃᓇᖅᓯᑎᑕᐅᖁᓪᓗᒋᑦ ᖃᓄᐃᓕᖓᓃᑦ 
ᐊᒃᑐᐊᔪᑦ ᑐᑦᑕᕐᕕᐅᔫᑉ ᓇᓗᓇᐃᖅᓯᓂᖏᓐᓂᓄᑦ ᑕᒪᑐᒥᖓ ᐱᓕᕆᐊᒧᑦ, ᐅᑯᐊ ᒪᓕᒃᑕᐅᔭᕆᐊᓖᑦ 
ᓇᓗᓇᐃᖅᑕᐅᓯᒪᔪᑦ ᐃᒪᓐᓇ: 

a) ᓴᓇᔭᐅᑎᓪᓗᒍ: ᐱᒋᐊᕐᕕᒋᔭᖓ ᐱᒋᐊᕐᓂᖓᓂ ᖃᓄᑐᐃᓐᓇᖅ ᓄᓇᒥ ᐱᓕᕆᓂᐅᔪᒥ 
ᐃᓗᐊᓂ ᐊᖏᖅᑕᐅᓯᒪᔫᑉ ᐃᒃᐱᑭᑦᑐᕐᔪᐊᓂ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ ᐊᒻᒪ 
ᑲᔪᓯᓗᓂ ᐱᔭᕇᖅᑕᐅᓂᖏᑦ ᐃᓘᓐᓇᑎᒃ ᐱᓕᕆᐊᖑᔭᕆᐊᓖᑦ ᓴᖅᑭᑕᐅᖁᓪᓗᒍ 
ᓄᓇᓯᐅᑎᑯᑖᒃᓴᐅᑉ ᐱᖁᑎᕐᔪᐊᖏᑦ ᐊᒃᑐᐊᔪᓪᓗ ᐃᒡᓗᕐᔪᐊᑦ ᐱᑕᖃᕆᐊᓖᑦ 
ᐱᔪᓐᓇᖅᑎᑦᑎᓗᑎᒃ ᐊᑐᓕᖅᑎᑦᑎᓂᕐᒥᒃ ᐊᐅᓚᓂᖃᕈᓐᓇᖅᓯᓗᓂᓗ.  

b) ᐊᐅᓚᓂᖃᓕᖅᑎᓪᓗᒍ: ᐱᒋᐊᕐᕕᖓ ᐃᒃᐱᑭᑦᑐᕐᔪᐊᓂ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ 
ᐊᑐᓕᖅᑕᐅᑎᓪᓗᒍ ᐊᑐᖅᑕᐅᓗᓂᓗ ᐅᓯᑲᖅᑕᕐᓗᑎᒃ ᓴᕕᒃᓴᓂᒃ ᑖᒃᑯᓇᓂ ᓄᓘᔮᖕᓂ 
ᐅᔭᕋᖕᓂᐊᕐᕕᖕᒥ ᐃᒃᐱᑭᑦᑐᕐᔪᐊᓄᑦ ᑐᓚᒃᑕᕐᕕᖕᒧᑦ ᑲᔪᓰᓐᓇᕐᓗᓂ ᐊᑐᖅᑕᐅᓂᖓᓂ 
ᓄᓇᓯᐅᑎᑯᑖᒃᑰᑦ ᓴᕕᒃᓴᐃᑦ ᐅᓯᑲᖅᑕᖅᑕᐅᓂᖏᓐᓄᑦ ᐱᓕᕆᓄᑦ ᓄᓘᔮᖕᓂ ᐱᓕᕆᐊᒥ.  

5. ᐃᒡᓗᓕᐅᕆᐊᖅᑳᖅᑎᓐᓇᒋᑦ, ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑐᑦᑕᕐᕕᐅᔪᓄᑦ, ᐊᒻᒪ 
ᐊᑐᐃᓐᓇᐅᑎᑦᑎᓗᑎᒃ ᖃᕆᓴᐅᔭᒃᑯᑦ ᐃᓄᓕᒫᓄᑦ, ᐅᓂᒃᑳᒥᒃ ᓴᖅᑭᔮᖅᑎᑦᑎᔪᒥᒃ ᑖᒃᑯᐊ ᐹᕙᓐᓛᓐᑯᑦ 
ᑎᑭᐅᑎᓯᒪᓂᖏᓐᓂᒃ ᐅᑯᓄᖓ ᒪᓕᒃᑕᐅᔭᕆᐊᓕᖕᓄᑦ:  

a) ᐹᕙᓐᓛᓐᑯᑦ ᓴᖅᑮᔭᕆᐊᓖᑦ ᐱᓕᕆᐊᖑᓯᒪᓪᓚᕆᒃᑐᓂᒃ ᐊᒻᒪ ᑐᓴᐅᒪᖃᑎᒌᖏᓐᓇᕐᓂᖅ 
ᐅᓐᓂᕐᓘᑕᐅᔪᓄᑦ ᐱᔭᐅᔪᓄᑦ ᓄᓇᓯᐅᑎᑯᑖᑉ ᐊᖅᑯᑎᑯᑖᒃᓴᖓᑕ ᒥᒃᓵᓄᑦ ᐊᒻᒪ ᐊᐅᓚᓂᕐᒥ 
ᐱᓕᕆᓂᐅᔪᓂ ᐊᒃᑐᐃᓂᕐᓄᑦ. ᐱᓕᕆᔾᔪᓰᑦ ᑐᓴᐅᒪᖃᑎᒌᒍᑕᐅᓪᓗᐊᖅᑐᑦ ᐃᓄᐃᑦ ᓄᓇᖏᓐᓄ 
ᐊᒻᒪ ᑎᒥᐅᔪᓄᑦ 15 ᐅᓪᓗᐃᑦ ᐱᒋᐊᖅᑳᖅᑎᓐᓇᒋᑦ ᐃᒡᓗᓕᐅᓯᒋᐊᕐᓂᕐᒥᒃ. ᑕᒪᓐᓇ 
ᐅᓐᓂᕐᓗᖕᓂᕐᒧᑦ ᐊᐅᓚᑦᑎᔾᔪᓯᖅ ᐃᒪᐃᓪᓚᑦᑖᖅᑎᑦᑎᔭᕆᐊᓕᒃ: 

• ᐅᔾᔨᕆᔭᐅᓗᑎᒃ ᐅᓐᓂᕐᓘᑕᐅᔪᑦ; 
• ᕿᒥᕐᕈᓗᑎᒃ ᓱᓕᒐᓗᐊᕐᒪᖔᑦ; 
• ᑲᑎᒪᖃᑎᖃᖃᑦᑕᕐᓂᖅ ᓈᒻᒪᒃᑐᓂᒃ ᐱᖃᖃᑕᐅᔪᓂᒃ ᓇᓗᓇᐃᔭᐃᖁᓪᓗᒋᑦ 

ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᓚᐅᒪᑎᑦᑎᓇᓲᑎᓄᓪᓗ; 
• ᓴᖅᑮᓗᑎᒃ ᓱᖅᑯᐃᓇᑦᑎᐊᖅᑐᓂᒃ ᑐᓴᐅᒪᖃᑎᒌᖕᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ 

ᖃᓄᑐᐃᓐᓇᖅ ᐱᑕᖃᕆᐊᓕᖕᓄᑦ ᐋᖅᑭᒍᑎᓄᑦ ᐱᓕᕆᐊᖑᓯᒪᔪᓄᑦ, 
ᐱᑕᖃᕈᓂ; ᐊᒻᒪᓗ 

• ᐱᔭᒃᓴᖅᑖᖅᑎᑦᑎᕙᒃᐳᖅ ᓈᒻᒪᒃᑐᓂᒃ ᐱᓕᕆᐊᒃᓴᓂᒃ ᑲᒪᒋᔭᒃᓴᓂᒡᓗ 
ᐊᑑᑎᖃᑦᑎᐊᖅᑐᒥᒃ ᐋᖅᑭᒍᑎᖃᓪᓚᑦᑖᖁᓪᓗᒋᑦ. 



ᐅᐃᒍᖅ ᐃ ᓇᓗᓇᐃᖅᑕᐅᖁᓪᓗᒍ R-2025-215 

4 

 

 

b) ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑎᑎᖅᑲᑎᒍᑦ ᖃᐅᔨᒃᑲᐃᔾᔪᑎᓂᒃ ᖃᓪᓗᓈᑐᑦ ᐃᓄᒃᑐᓪᓗ 
ᑐᑭᓯᑎᑕᐅᖁᓪᓗᒋᑦ ᐊᒃᑐᖅᑕᐅᓯᒪᔪᑦ ᐃᓄᐃᑦ ᓄᓇᓕᖏᑦ ᑎᒥᐅᔪᓪᓗ, ᑎᑎᕋᖅᑕᐅᔪᑦ  
ᐊᑖᓂ, ᓴᓇᓕᖅᐸᑕ ᖃᖓᒃᑰᓇᔭᕐᓂᖏᓐᓂᒃ ᐱᓕᕆᓂᕐᓄᓪᓗ ᐅᓗᐃᑦ 15 ᐃᓗᐊᓂ 
ᐋᖅᑭᕕᒃᑕᐅᓚᐅᖅᑎᓪᓗᒍ ᖃᖓᒃᑰᓇᔭᕐᓂᖓ ᐃᓱᒪᓕᐅᕈᑕᐅᒍᓂ ᐊᒻᒪ ᐱᕕᖃᖅᑎᓪᓗᒋᑦ 
ᐱᔪᒪᔪᓐᓇᕐᓗᑎᒃ ᑐᓴᐅᒪᔾᔪᑎᓂᒃ ᐅᓂᒃᑳᓂᓪᓗ ᐃᓱᒫᓘᑕᐅᔪᓄᑦ ᐊᑐᖅᑕᐅᓗᑎᒃ 
ᐅᓐᓂᕐᓗᖕᓂᕐᒧᑦ ᐊᐅᓚᑦᑎᔾᔪᓯᐅᔪᒃᑯᑦ ᓇᓗᓇᐃᖅᑕᐅᓯᒪᔪᖅ ᐃ) ᖁᓛᓂ. ᐱᔾᔪᑎᒋᓪᓗᒍ 
ᑖᓐᓇ ᒪᓕᒃᑕᐅᔭᕆᐊᓕᒃ, ᐊᒃᑐᖅᑕᐅᓯᒪᔪᑦ ᐃᓄᐃᑦ ᓄᓇᓕᖏᑦ ᑎᒥᐅᔪᓪᓗ ᐃᒪᐃᑦᑑᔪᑦ: 

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
• ᕼᐋᒪᓚᒃᑯᖏᑦ ᐃᒃᐱᐊᕐᔪᖕᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᑲᖏᖅᑐᒑᐱᖕᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᐃᒡᓗᓕᖕᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᑭᒻᒥᕈᕐᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᑭᙵᓂ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᒥᑦᑎᒪᑕᓕᖕᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 
• ᕼᐋᒪᓚᒃᑯᖏᑦ ᓴᓂᕋᔭᖕᒥ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ 

 
c) ᐹᕙᓐᓛᓐᑯᑦ ᓴᖅᑭᔮᖅᑎᑦᑎᔭᕆᐊᓖᑦ ᐃᓄᓕᒫᓄᑦ ᑐᑯᔭᐅᔪᓐᓇᖅᑐᑦ ᐅᓂᒃᑳᑦ ᖃᐅᔨᔭᐅᓯᒪᔪᓄᑦ 

ᐃᑲᔫᑕᐅᔪᓄᑦ ᐱᒋᐊᕈᑕᐅᔪᑦ ᖃᐅᔨᓴᕈᑎᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓄᑦ 
ᑭᖑᓂᖓᒍᑦ ᐱᕙᓪᓕᐊᓃᑦ ᐊᒻᒪ ᐊᑐᖅᑕᐅᓂᖏᑦ ᐱᓕᕆᔾᔪᓰᑦ ᓴᖅᑭᑕᐅᓯᒪᔪᑦ ᐊᑐᖅᖢᒍ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐅᔭᕋᖕᓂᐊᕈᓐᓇᐅᑎ.  

d) ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᐅᓂᒃᑳᓂᒃ ᑐᑦᑕᕐᕕᐅᔪᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ 
ᖃᐅᔨᔭᐅᔪᓂᒃ (ᐱᖃᓯᐅᑎᓪᓗᒋᑦ ᑐᒃᑐᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᑐᖅᑕᐅᓪᓗᑎᒃ 
ᐅᖓᓯᒃᑐᒦᖢᑎᒃ ᐊᐅᓚᔾᔭᒃᑐᓂᒃ-ᖃᐅᔨᓴᕋᐃᑦᑐᑦ ᐊᔾᔨᓕᐅᕈᑏᑦ ᐹᕙᓐᓛᓐᑯᑦ ᐋᖅᑭᒃᓯᒪᔭᖏᑦ 
ᐱᒋᐊᖅᑳᖅᑎᓐᓇᒋᑦ ᐃᒡᓗᓕᐅᕐᓂᕐᓂᒃ, ᐊᑐᖅᑕᐅᓇᔭᕐᓂᕈᓂ ᑕᐃᔭᐅᓯᒪᔪᒥ ᐊᕐᕌᒍᒥ). 
ᐹᕙᓐᓛᓐᑯᑦ ᐅᓂᒃᑳᓕᐅᓲᖑᖕᒥᔪᑦ ᕿᒥᕐᕈᓂᖏᓐᓂᒃ ᖃᓄᑐᐃᓐᓇᖅ ᐊᐅᓚᑦᑎᓂᕐᒥ 
ᐱᓕᕆᓂᕐᓂᒃ ᐱᓕᕆᐊᖑᓯᒪᔪᓂᒃ ᐊᒃᑐᐊᓂᓖᑦ ᑐᒃᑐᓄᑦ ᒪᓕᒃᖢᒋᑦ ᓄᓇᐅᑉ ᐊᕙᑎᖓᓂ 
ᐸᓚᐅᒪᑎᑦᑎᓇᓲᑏᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᐸᕐᓇᐅᑏᑦ ᓴᓇᓂᓕᒫᖏᓐᓂ 
ᐊᐅᓚᓂᓕᒫᖏᓐᓂᓗ.  

e) ᐹᕙᓐᓛᓐᑯᑦ ᓴᖅᑭᔮᖅᑎᑦᑎᔭᕆᐊᓖᑦ ᖃᓄᖅ ᐊᑐᓕᖅᑎᑦᑎᓯᒪᖕᒪᖔᑕ 
ᐊᑐᓕᖁᔭᐅᔪᓂᒃ ᐊᒃᑐᖅᑕᐅᓯᒪᔪᓂ ᐃᓄᐃᑦ ᓄᓇᓕᖏᓐᓂ ᐃᓄᐃᓪᓗ 
ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᖃᐅᔨᒪᓂᖏᑦ ᓂᕈᐊᖅᑕᐅᓂᖏᓐᓄᑦ 
ᑐᓯᕋᖅᑕᐅᓯᒪᔪᑦ ᐃᓃᑦ ᑖᒃᑯᓄᖓᓪᓚᑦᑖᖅ ᐃᑳᕐᕕᖕᓄᑦ ᐃᑲᔪᖅᑕᐅᖁᓪᓗᒋᑦ 
ᐊᑦᑕᕐᓇᙱᑦᑐᒥᒃ ᐃᑳᖃᑦᑕᖁᓪᓗᒋᑦ ᑐᒃᑐᐃᑦ ᑕᐅᕘᓇ ᓄᓇᓯᐅᑎᑯᑖᒃᓴᐅᑉ 
ᐊᖅᑯᑎᑯᑖᒃᓴᖓᑕ ᐃᓂᖏᓐᓂ ᑕᒡᔪᐊᖅᐸᑦᑐᓄᑦ ᐃᓕᖅᑯᓯᐅᕙᒃᑐᑦ 
ᐊᒃᑐᖅᑕᐅᑐᐃᓐᓇᕆᐊᖃᕐᓂᖏᑦ ᐅᔾᔨᕐᓇᖅᑐᒻᒪᕆᐅᒃᐸᑦ ᓄᓇᓯᐅᑎᑯᑖᑉ ᐊᖅᑯᑎᖓᑕ 

ᓇᒦᓐᓂᖓᓄᑦ.  

f) ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑐᑦᑕᕐᕕᐅᔪᒧᑦ ᓈᒻᒪᒃᑐᓂᒃ ᐱᔭᕇᑦᑎᐊᖅᓯᒪᓗᑎᒃ ᐃᓱᓂᕐᒧᑦ 
ᓄᓇᖓᓂᓗ ᓄᖑᑉᐸᓪᓕᐊᔪᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪ ᐊᑐᓕᖅᑎᓪᓗᒋᑦ 
ᓇᓕᐊᑐᐃᓐᓇᖅ ᐱᓕᕆᔾᔪᓰᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ.  

g) ᐹᕙᓐᓛᓐᑯᑦ ᓄᑖᙳᕆᐊᕆᔭᕆᐊᓖᑦ, ᐋᖅᑭᒃᓯᓪᓚᑦᑖᕐᓗᑎᒡᓗ ᐃᓄᓕᒫᓄᓪᓗ 
ᑕᑯᔭᐅᔪᓐᓇᕐᓗᑎᒃ ᐃᓘᓐᓇᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᐅᓚᑦᑎᓂᕐᒧᓪᓗ 
ᐸᕐᓇᐅᑎᓂᒃ (ᐱᖃᓯᐅᑎᓪᓗᒋᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ) 
ᐃᓗᐊᓂ ᐊᕙᑎᓕᕆᓂᕐᒥ ᐊᐅᓚᑦᑎᔾᔪᓰᑦ ᐊᑐᖅᑕᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑎᒍᑦ.  

h) ᐹᕙᓐᓛᓐᑯᑦ ᑐᓴᕋᓱᐊᕆᐊᓖᑦ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᓄᑦ, ᐱᖃᓯᐅᔾᔨᓯᒪᔪᑦ 
ᕿᑭᖅᑕᓃᒃᑯᓂᒃ, ᑐᓴᕈᒪᓗᑎᒃ ᐅᖃᐅᓯᒃᓴᖏᓐᓂᒃ ᐃᓘᓐᓇᖏᓐᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᐸᕐᓇᐅᑎᓄᑦ (ᐱᖃᓯᐅᑎᓪᓗᒋᑦ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ) ᐃᓗᐊᓂ ᐊᕙᑎᒥᒃ ᐊᐅᓚᑦᑎᔾᔪᓯᕐᓄᑦ.  

i) ᐹᕙᓐᓛᓐᑯᑦ ᒪᓕᒋᐊᖃᖅᑐᑦ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ ᖃᓄᐃᓕᐅᕐᓂᐊᕐᓗᓂ 
ᒪᓕᒃᑕᐅᔭᕆᐊᓕᖕᓂᒃ (ToR) ᐱᓕᕆᔾᔪᓯᕐᓂᒃ ᐃᓱᒪᒋᓪᓗᒋᑦ ᑎᒃᑯᐊᖅᑕᐅᓂᖓ ᓄᓇᐅᑉ 
ᐊᕙᑎᖓᓄᑦ ᐱᓕᕆᖃᑎᒌᑦ ᐃᒃᓯᕙᐅᑕᖓ, ᐱᖃᖃᑎᒌᒡᓗᑎᒃ 
ᐃᓄᒃᑑᓕᖅᑕᐅᓯᒪᓂᖏᓐᓂᒃ ᑎᑎᕋᖅᑕᐅᓯᒪᔪᑦ ᐱᔭᕆᐊᑐᔪᒃᑯᑦ ᑎᑎᖅᑲᖁᑎᖏᓐᓂᒃ, 
ᐃᓚᐅᓂᖏᑦ ᐃᓄᐃᑦ ᑲᑎᙵᔪᑦ ᐊᒻᒪ ᐊᑐᓕᖅᑎᑕᐅᓂᖏᑦ ᐱᓕᕆᔾᔪᓰᑦ ᑖᒃᑯᓂᖓ 
ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ ᐊᑐᓕᖁᔨᔾᔪᑎᖏᑦ ᐃᓱᒪᒋᖃᓯᐅᔾᔭᐅᓗᑎᒃ 
ᐊᑐᓕᖅᑎᑦᑎᓂᕐᒧᑦ ᐊᒻᒪ ᖃᐅᔨᒪᔭᐅᖏᓐᓇᖁᓪᓗᒋᓪᓗ.  

j) ᐹᕙᓐᓛᓐᑯᑦ ᒪᓕᒋᐊᖃᖅᑐᑦ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ ᖃᓄᐃᓕᐅᕐᓂᐊᕐᓗᓂ 
ᒪᓕᒃᑕᐅᔭᕆᐊᓕᖕᓄᑦ (ToR) ᐱᓕᕆᔾᔪᓯᖏᓐᓂᒃ ᐊᒻᒪ ᖃᖓᒃᑰᓇᔭᕐᓂᖏᑦ ᐃᓱᒪᒋᓪᓗᒋᑦ 
ᐃᓱᒪᒋᖃᓯᐅᔾᔭᐅᔪᑦ ᑭᐅᔾᔪᑏᓪᓗ ᐊᑐᓕᖁᔭᐅᔪᓄᑦ ᐊᒻᒪ ᐅᖃᐅᓯᒃᓴᐅᔪᓄᑦ (ᐱᖃᓯᐅᑎᓪᓗᒋᑦ 
ᐊᑐᐃᓐᓇᕈᐃᓗᑎᒃ ᐃᓱᒪᒋᔭᐅᔪᓂᒃ ᓇᑭᑦ ᐊᑐᓕᖁᔨᔾᔪᑏᑦ ᐊᑐᖅᓕᑎᑕᐅᓯᒪᙱᒻᒪᖔᑕ) ᐊᒻᒪ 
ᐃᓄᓕᒫᓄᑦ ᑕᑯᔭᐅᔪᓐᓇᕐᓗᑎᒃ ᓲᕐᓗ ᑎᑎᖅᑲᑦ ᒪᓕᒃᖢᒋᑦ ᓴᖅᑭᑕᐅᓯᒪᔪᑦ ᐱᓕᕆᔾᔪᓰᑦ 
ᐊᑐᖅᖢᒍ ᖃᓄᐃᓕᐅᕐᓂᐊᕐᓗᓂ ᒪᓕᒃᑕᐅᔭᕆᐊᓖᑦ (ToR), ᐱᖃᓯᐅᑎᓪᓗᒋᑦ 
ᐊᑐᐃᓐᓇᐅᑎᑦᑎᓂᖅ ᑭᒃᑯᓕᒫᓄᑦ ᐊᑐᐃᓐᓇᐅᓗᑎᒃ ᐊᔾᔨᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ.  

6. ᐃᓗᐊᓂ ᐱᖓᓱᑦ ᐊᕐᕌᒍᐃᑦ ᑭᖑᓂᐊᒍᑦ ᐱᒋᐊᓚᐅᖅᑎᓪᓗᒋᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᑕ 
ᐊᐅᓚᓂᓪᓚᑖᕆᓕᖅᑕᖓ, ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑐᑦᑕᕐᕕᖕᒧᑦ, ᐊᒻᒪ ᐊᑐᐃᓐᓇᐅᓗᑎᒃ 
ᖃᕆᓴᐅᔭᒃᑯᑦ ᑭᒃᑯᓕᒫᓄᑦ, ᐅᓂᒃᑳᖅ ᓴᖅᑭᔮᖅᑎᑦᑎᓂᖅ ᑖᒃᑯᐊ ᐹᕙᓐᓛᓐᑯᑦ ᑎᑭᐅᒪᓗᑎᒃ ᐅᑯᓄᖓ 
ᒪᓕᒋᐊᓕᖕᓄᑦ: 

a) ᐹᕙᓐᓛᓐᑯᑦ ᓇᓗᓇᐃᖅᓯᔭᕆᐊᓖᑦ ᐱᓕᕆᐊᕆᓯᒪᔭᖏᑦ ᐅᕝᕙᓘᓐᓃᑦ ᑲᑎᑕᐅᓯᒪᔪᑦ 

ᐊᒃᑐᐊᔪᑦ ᐱᒋᐊᕈᑕᐅᔪᓄᑦ ᖃᐅᔨᓴᕈᑎᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᖃᐅᔨᓴᕈᑏᑦ 
ᓄᓇᒥ ᐱᓱᒃᑎᓂᑦ ᑎᖕᒥᐊᓪᓗ ᐆᒪᔪᓄᑦ ᓯᕗᓂᑐᖃᖓᒍᑦ, ᐱᓕᕆᓕᖅᑎᓪᓗᒋᑦ ᐊᒻᒪ 
ᓴᓈᓂᒃᓯᒪᓕᖅᑎᓪᓗᒋᑦ ᐃᒃᐱᑭᑦᑐᕐᔪᐊᓂ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂᒃ 
ᑕᐃᒪᐃᑦᑕᕆᐊᖃᖅᖢᑎᒃ ᐊᑐᖅᖢᒍ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005, ᑐᓂᔭᐅᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᐹᕙᓐᓛᓐᑯᑦ ᑐᙵᕕᖃᓪᓚᑦᑖᖁᓪᓗᒋᑦ ᓄᓇᓯᐅᑎᑯᑖᒃᓴᐅᑉ 
ᐊᖅᑯᑎᑯᑖᒃᓴᖓᓄᑦ-ᐊᒃᑐᐊᓂᓖᑦ ᐊᒃᑐᐃᓂᕐᒧᑦ ᕿᒥᕐᕈᓂᕐᓂᒃ ᐊᒻᒪ ᐸᓚᐅᒪᑎᑦᑎᓇᓲᑏᑦ 
ᑕᒻᒪᖅᓯᒪᙱᑦᑎᐊᕐᓗᑎᒃ ᐅᓪᓗᒥᒨᖓᔪᓄᑦ ᑐᓴᐅᒪᔾᔪᑎᓄᑦ. ᐱᓗᐊᖅᑐᒥᒃ, ᐹᕙᓐᓛᓐᑯᑦ 
ᓄᑖᙳᕆᐊᕆᔭᕆᐊᓖᑦ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᓴᖅᑭᔮᖅᑎᑕᐅᖁᓪᓗᒋᑦ ᒫᓐᓇᓕᓴᑦ 
(ᓄᑕᐅᙱᓐᓂᖅᓴᐅᙱᓪᓗᑎᒃ ᑕᓪᓕᒪᓂᑦ ᐊᕐᕌᒍᓂᑦ): 

• ᑐᒃᑐᐃᑦ ᐅᓄᕐᓂᖏᓐᓄᑦ ᐃᓕᖅᑯᓯᐅᔪᑦ, ᑕᒡᔪᐊᕐᕕᐅᔪᓄᑦ ᑐᓪᓕᓃᑦ 
ᐊᖑᓇᓱᒍᓯᕆᔭᐅᔪᓪᓗ; ᐊᒻᒪᓗ 

• ᐊᒪᕈᐃᑦ ᐊᒻᒪ ᓇᓄᐃᑦ ᐅᓄᕐᓂᖏᓐᓄᑦ ᐃᓕᖅᑯᓯᐅᔪᑦ, ᓇᔪᖅᐸᑦᑕᖏᑦ ᐊᒻᒪ 
ᑎᓯᖃᕈᓯᖏᑦ. 

b) ᐹᕙᓐᓛᓐᑯᑦ ᓇᓗᓇᐃᖅᓯᔭᕆᐊᓖᑦ ᑐᓴᖃᑎᒌᒍᑕᐅᓯᒪᓂᖏᓐᓂᒃ ᐊᒃᑐᐊᔪᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑎᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᓪᓗ ᖃᐅᔨᓴᕈᑏᑦ ᑖᒃᑯᓄᖓ ᓄᓇᐅᑉ 
ᐊᕙᑎᖓᓄᑦ ᐱᓕᕆᖃᑎᒌᓄᑦ ᒪᓕᒃᖢᒋᑦ ᓄᓇᐅᑉ ᐊᕙᑎᖓᓄᑦ ᐱᓕᕆᖃᑎᒌᑦ 2025 
ᖃᓄᐃᓕᐅᕐᓂᐊᕐᓗᓂ ᒪᓕᒃᑕᐅᔭᕆᐊᓖᑦ (ToR) ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒪᓕᒃᖢᒍ 
ᐅᔭᕋᖕᓂᐊᕈᓐᓇᐅᑎ.  

c) ᐹᕙᓐᓛᓐᑯᑦ ᐅᓂᒃᑳᓕᐅᕆᐊᓖᑦ ᐊᑑᑎᖃᕐᓂᖏᓐᓂᒃ ᐋᖅᑭᒡᕕᖃᐃᓐᓇᖅᑐᒥᒃ 
ᐊᐅᓚᑦᑎᔾᔪᓯᕐᓄᑦ ᐊᒃᑐᐊᓂᓖᑦ ᐃᒡᓗᓕᐅᕐᓂᕐᒧᑦ ᐊᒻᒪ ᐊᐅᓚᑕᐅᓂᖓ 
ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ, ᐊᕐᕌᒍᑕᒫᑦ ᓴᓇᔭᐅᓂᓗᒃᑖᖓᓂ, ᐊᒻᒪ ᐊᕐᕌᒍᑕᒫᑦ 
ᓯᕗᓪᓕᖅᐹᓄᑦ ᐊᕐᕌᒍᓄᑦ ᐱᖓᓱᓄᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ 
ᐊᐅᓚᓂᖃᓕᖅᑎᓪᓗᒍ.  

d)  ᐹᕙᓐᓛᓐᑯᑦ ᐃᓄᓕᒫᓄᑦ ᑕᑯᔭᐅᔪᓐᓇᖅᓯᑎᑦᑎᔭᕆᐊᓖᑦ ᐅᓂᒃᑳᖏᓐᓂᒃ ᑕᐃᑰᓇ 
ᖃᓄᐃᓕᖓᓂᐅᔪᖅ 6 ᐃᓗᐊᓂ ᐊᕐᕕᓂᓖᑦ ᑕᖅᑮᑦ ᐱᔭᕇᖅᑕᐅᓚᐅᖅᑎᓪᓗᒋᑦ 
ᐃᒡᓗᓕᐅᕐᓃᑦ ᐊᐅᓚᓂᖃᓕᖅᑎᓪᓗᒍᓘᓐᓃᑦ ᐊᕐᕌᒍᐊᓂ.  

7. ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑎᑎᖅᑲᓂᒃ, ᖃᐅᔨᓴᕈᑎᓂᒃ, ᐊᓯᖏᓐᓂᓗ ᑐᓴᐅᒪᔾᔪᑎᓂᒃ ᐊᒃᑐᐊᔪᓄᑦ 
ᑖᒃᑯᓄᖓ ᒪᓕᒃᑕᐅᖁᔭᐅᔪᓄᑦ ᑐᑦᑕᕐᕕᐅᔪᖅ ᑐᒃᓯᕋᕌᖓᑕ. ᓇᓕᐊᑐᐃᓐᓇᖅ ᑐᒃᓯᕋᐅᑕᐅᔪᑦ 
ᑎᑎᖅᑲᖁᑏᑦ, ᑐᓴᐅᒪᔾᔪᑏᓪᓗ ᑐᓂᓯᔭᕆᐊᓖᑦ ᖃᕆᓴᐅᔭᒃᑰᑦ ᐊᑐᐃᓐᓇᐅᔭᕌᖓᑕ.  

8. ᐹᕙᓐᓛᓐᑯᑦ ᐅᓂᒃᑳᑦᑎᐊᕆᐊᓖᑦ ᖃᓄᖅ, ᐅᓂᒃᑳᖏᓐᓂ ᓇᓗᓇᐃᖅᑕᐅᓯᒪᔪᑦ ᒪᓕᖁᔭᐅᔪᖅ 5 ᐊᒻᒪ 
6-ᒥ, ᑐᓴᐅᒪᖃᑎᒌᒍᑎᖏᓐᓂ ᐊᑐᐃᓐᓇᕈᖅᑕᐅᕙᖕᒪᖔᑕ ᓇᓗᓇᙱᓪᓗᓂ ᐊᑑᑎᖃᕐᓂᖓᓂᒃ 
ᓄᓇᕗᒻᒥ ᐊᒻᒪ ᐃᓚᐅᑎᑦᑎᓪᓚᕆᒍᓐᓇᕐᓗᓂ ᐊᑕᐅᓯᕐᒥᒃ ᐅᖃᐅᓯᓕᖕᓂᒃ ᐃᓐᓇᕐᓂᒃ 
ᐊᑐᕈᓐᓇᙱᑦᑐᓂᒃ ᖃᕆᓴᐅᔭᒃᑯᑦ ᑐᓴᐅᒪᖃᑎᒌᒍᑎᓂᒃ. ᑕᒪᓐᓇ ᐱᖃᓯᐅᔾᔨᔪᖅ ᐹᕙᓐᓛᓐᑯᑦ 
ᐃᓚᐅᓂᖏᑦ ᓄᓇᓕᖕᓂ ᐃᖅᑲᓇᐃᔭᖅᑎᖏᑦ, ᓈᓚᐅᑎᒃᑯᑦ ᑐᓴᖅᓴᐅᓃᑦ ᐊᒻᒪ ᓴᖅᑭᑕᐅᕙᒃᑐᑦ 

ᐃᓄᓕᒫᓄᑦ ᑕᑯᔭᐅᔪᓐᓇᖅᑐᑦ ᐊᑭᓐᓇᕐᒥ ᓴᖅᑭᑦᑎᕕᖕᓂᒃ.  

9. ᐹᕙᓐᓛᓐᑯᑦ ᓈᒻᒪᒃᑐᒥᒃ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᕐᓄᑦ ᐃᑲᔫᑎᒃᓴᓪᓗ ᐃᑲᔪᖅᑐᐃᓪᓗᑎᒃ 
ᐃᓕᓴᕆᔭᐅᓂᖏᑦ ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᖃᐅᔨᒪᓂᓪᓚᑦᑖᓪᓗ ᐱᓕᕆᔾᔪᑎᓄᓪᓗ 
ᐅᖃᐅᔾᔨᒋᐊᖅᑎᑦ, ᐱᕙᓪᓕᐊᑎᑦᑎᓛᖑᔪᓐᓇᕐᓗᑎᒃ ᐃᓄᖕᓂᒃ ᐃᓚᐅᕝᕕᐅᓗᑎᒃ ᓴᓇᑎᓪᓗᒋᑦ 
ᐊᐅᓚᓂᖃᓕᖅᑎᓪᓗᒍᓗ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ.  

10. ᐹᕙᓐᓛᓐᑯᑦ ᐱᖃᓯᐅᔾᔨᓯᒪᔭᕆᐊᓖᑦ ᓇᓗᓇᐃᖅᑕᐅᓂᖏᓐᓂᒃ ᑕᒪᒃᑯᐊ ᐃᓘᓐᓇᑎᒃ ᐱᓕᕆᐊᒧᑦ-
ᐊᒃᑐᐊᔪᑦ-ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐅᓂᒃᑳᓂᒃ ᐱᔭᒌᔭᖅᑕᐅᓯᒪᔪᑦ ᐊᑎᓕᐅᖅᑕᐅᓯᒪᓗᑎᒡᓗ 
ᐊᔪᙱᓐᓂᖃᓪᓚᕆᒃᑐᓂᑦ ᐱᓕᕆᔨᒻᒪᕆᖕᓂᒃ ᐊᒃᑐᐊᓂᖃᖅᑐᑦ ᐅᖃᐅᓯᐅᔪᓄᑦ ᐊᒃᑐᐊᓂᓕᖕᓄᓪᓗ 
ᑭᓱᓕᕆᔨᓪᓚᑦᑖᖑᓂᕐᒧᑦ ᖃᐅᔨᒪᔪᒻᒪᕆᐅᔪᓄᑦ. ᐱᓗᐊᖅᑐᒥᒃ, ᑕᒪᓐᓇ ᐱᖃᓯᐅᔾᔨᔪᖅ ᑎᒍᒥᐊᖅᑎᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᖃᐅᔨᒪᓂᖏᓐᓂᒃ ᐊᒻᒪᓗ ᑭᒡᓕᓯᓂᐊᕈᓯᖏᑦ ᖃᓪᓗᓈᑦ 
ᐅᖃᐅᓯᐅᔪᓂᒃ ᖃᐅᔨᒪᔪᒻᒪᕇᑦ.  

11. ᐹᕙᓐᓛᓐᑯᑦ ᓈᒻᒪᒃᑐᓂᒃ ᑮᓇᐅᔭᖃᖅᑎᑦᑎᓪᓚᑦᑖᕆᐊᓖᑦ ᐱᓕᕆᐊᓄᑦ ᐃᑲᔫᑎᒃᓴᓄᓪᓗ 
ᐃᑲᔪᖅᑐᐃᔪᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᐃᓄᖕᓂᒃ-ᑲᒪᒋᔭᐅᔪᑦ ᖃᐅᓴᕐᓃᑦ ᖃᐅᔨᓇᓱᐊᕐᓃᓪᓗ 
ᓂᕐᔪᑎᓂᒃ ᑕᐅᕙᓂ.  

